
ABSTRAK 

Pelaksanaan pengajaran dan pembelajaran yang berkualiti merupakan salah satu 
aspek untuk melahirkan modal insan yang cemerlang daripada segi akademik dan bukan 
akademik terutamanya Kemahiran Insaniah (KI). Kajian ini dijalankan bagi 
mengenalpasti pelaksanaan dan penilaian KI dalam mata pelajaran kokurikulum di 
Universiti Tun Hussien Onn Malaysia (UTHM). Kaedah tinjauan melibatkan 33 orang 
fasilitator yang mengajar mata pelajaran kokurikulum dan 471 orang pelajar yang 
mengikuti mata pelajaran kokurikulum di UTHM telah digunakan. Data yang diperolehi 
daripada soal selidik akan dianalisis menggunakan Statistical Packages for Social 
Science Version 15.0 (SPSS v 15) bagi mendapatkan skor min. Manakala, dua orang 
fasilitator dipilih untuk menjadi responden bagi penemubualan secara bersemuka. Hasil 
kajian mendapati pengetahuan, pelaksanaan dan penilaian fasilitator terhadap KI adalah 
baik dan tinggi. Tahap penerimaan dan penguasaan pelajar terhadap KI juga adalah 
tinggi. Namun terdapat percanggahan diantara data yang diperolehi daripada soal 
selidik dan data temubual bagi pelaksanaan KI oleh fasilitator-fasilitator. Oleh itu, 
semua pihak khususnya Pusat Kokurikulum, Sukan Dan Kebudayaan (PKSK) dan 
umumnya UTHM harus memandang serius dapatan kajian ini. Ini bagi membolehkan 
UTHM menjadi salah satu Universiti yang berasaskan kepada sains dan teknologi yang 
terkemuka di Malaysia. 

ABSTRACT 

The implementation of a quality of teaching and learning is the key aspect to 
produce individuals who excellent academically and non-academically especially in 
humanistic skills. This study was conducted to identify the implementation and 
evaluation of humanistic skills in co-curriculum subject at Universiti Tun Hussien Onn 
Malaysia (UTHM). This study used a survey method which involved 33 facilitators 
who taught co-curriculum subjects and 471 students attending the co-curriculum 
subjects at UTHM. The data from questionnaires were analyzed using Statistical 
Packages for Social Science Version 15.0 (SPSS v 15) to get the means scores. 
Meanwhile, two facilitators were selected as the respondents for an open interview. The 
result of the study showed that knowledge, implementation and evaluation of the 
facilitators on the humanistic skills were good and stand at a high level. The acceptance 
and mastery level of the students on the humanistic skills were also high. However, 
there was a conflict between the data from the questionnaires and the data from the 
interviews for the implementation of humanistic skills by the facilitators. Therefore, all 
parties especially Pusat Kokurikulum, Sukan Dan Kebudayaan (PKSK) and UTHM 
generally should seriously consider this research findings. This might enable UTHM to 
become a prominent science and technology based university in Malaysia. 

BAB I 

PENGENALAN 

1.1 Pendahuluan 

Kehadiran cahaya mata dalam sesebuah keluarga merupakan detik yang amat 
dinanti-nantikan oleh sebuah keluarga yang bahagia. Cahaya mata inilah suatu hari 
nanti akan menjadi modal insan yang paling berharga, di mana mereka akan menjadi 
penggerak utama pembangunan negara. Pembangunan modal insan ini bermula dari 
seusia enam tahun lagi di mana kerajaan telah menggalakkan ibu bapa untuk menghantar 
anak-anak mereka ke tadika atau dikenali sebagai pendidikan pra-sekolah, bagi 
mendedahkan mereka dengan suasana persekolahan. Setelah tamatnya pra-sekolah ini 
mereka akan menyambung pendidikan pada peringkat rendah seterusnya menyambung 
pengajian pada peringkat menengah rendah. Pada peringkat ini mereka akan 
menghadapi peperiksaan yang dikenali sebagai penilaian menengah rendah (PMR). 
Melalui penilaian ini mereka yang berjaya dengan cemerlang berpeluang melanjutkan 
pengajian di sekolah berasrama penuh, selain itu mereka juga berpeluang untuk memilih 
kursus yang mereka minat bergantung kepada keputusan yang mereka perolehi. 
Pemilihan kursus yang ditawarkan biasanya terdiri daripada kursus sains, sastera dan 
kejuruteraan, keadaan ini secara tidak langsung sedikit sebanyak mempengaruhi 

pemilihan kerjaya mereka kelak. Seterusnya pada peringkat menengah atas pula mereka 
akan menduduki peperiksaan yang dikenali sebagai Sijil Pelajaran Malaysia (SPM) dan 
pada peringkat ini mereka yang berjaya akan menyambung pengajian di menara gading 
seperti politeknik, universiti, kolej dan lain-lain lagi. 

Namun kecermelangan mereka bukan hanya bergantung kepada akademik 
semata-mata kerana kecermelangan seseorang graduan ini dinilai dari pelbagai aspek 
sebagai contohnya aspek kepimpinan dan kebolehan berkomunikasi. Nilai tambah 
seperti ini merupakan suatu kelebihan kepada para graduan bagi mengharungi dunia 
globalisasi di mana pembangunan modal insan yang berkualiti dan holistik dianggap 
suatu keperluan. Pembangunan modal insan yang holistik ini menjadi tanggungjawab 
sosial yang paling besar harus dipikul oleh institusi pengajian tinggi selaras dengan misi 
negara (Kad Laporan, 2007). Modal insan yang ingin dilahirkan ini haruslah 
mempunyai kemahiran kepimpinan yang tinggi, boleh bekerja secara berkumpulan, 
mampu berfikir secara kritis dan berkemahiran menyelesaikan masalah, mempunyai 
semangat untuk belajar secara berterusan, mempunyai etika professional serta 
mempunyai kemahiran keushawanan (Jabatan Pengurusan Institut Pengajian Tinggi 
Malaysia, 2006). Kesemua penerapan ini perlulah dilakukan secara langsung samada 
daripada aspek kurikulum dan kokurikulum sesebuah institusi pendidikan negara ini. 

1.2 Latar Belakang Masalah 

Pada ketika ini didapati para pelajar yang dilahirkan daripada institusi 
pendidikan negara kita mempunyai ilmu pengetahuan teori yang mencukupi, namun 
masalah terbesar yang dihadapi oleh para pelajar ialah kekurangan pendedahan serta 
pengetahuan tentang kemahiran yang dipanggil generik skill atau pun dikenali sebagai 

kemahiran insaniah dan ianya merupakan sesuatu aset yang penting di mana ia dapat 
melatih para pelajar untuk bekerja dalam satu pasukan, melatih pelajar agar dapat 
mengatasi dan menerima segala konflik yang akan dihadapi dalam membuat keputusan 
(MZ Kamsah, 2005). 

Oleh itu langkah memperkasakan sistem pendidikan negara adalah diperlukan 
bagi melonjakkan sistem pendidikan negara setara dengan sistem pendidikan negara 
maju dan bertaraf dunia agar ia dapat membangunkan modal insan yang menguasai ilmu 
dan mempunyai kemahiran yang tinggi, menjunjung nilai budaya bangsa, memiliki 
semangat patriotisme yang utuh, mempunyai daya saing yang tinggi dan berwibawa. Ini 
selaras dengan kata-kata yang disampaikan oleh YB Dato' Sri Hishammuddin Tun 
Hussein didalam perutusan tahun baru -2006 " Kita perlu ingat bahawa dalam dunia 
tanpa sempadan ini, anak-anak kita tidak lagi bersaing sesama mereka di dalam 
Malaysia, sebaliknya bersaing dengan seluruh masyarakat dunia" (Pelan Induk 
Pembangunan Pendidikan, 2006c). 

Sebagai kesimpulannya modal insan negara yang berkualiti (mempunyai tahap 
kemahiran insaniah yang tinggi) merupakan elemen paling kritikal dalam mencapai Misi 
Nasional. Oleh itu, pembangunan modal insan akan menjadi teras utama pembangunan 
dalam tempoh Rancangan Malaysia Kesembilan ( RMKe-9) di mana pembangunan 
secara ho listik akan dilakukan (Rancangan Malaysia Ke Sembilan ,2006). Berikutan itu, 
Kementerian Pendidikan Malaysia yang merupakan salah sebuah kementerian yang 
bertanggungjawab dalam mengenalpasti jurang serta cabaran yang perlu dihadapi bagi 
mencapai matlamat wawasan 2020 negara telah merangka pelan yang dikenali sebagai 
Pelan Induk Pembangunan Pendidikan (PIPP) 2006 - 2010 bagi memastikan 
pembangunan secara menyeluruh sepanjang lima tahun dalam RMKe-9. Sebanyak 
enam teras strategik telah dikenalpasti iaitu membina negara bangsa, membangunkan 
modal insan, memperkasakan sekolah kebangsaan, merapatkan jurang pendidikan, 
memertabatkan profession keguruan dan melonjakkan kecermelangan institusi 

pendidikan. Dalam teras pembangunan modal insan KPM berhasrat untuk melahirkan 
pelajar yang kompeten dalam sains dan teknologi, inovatif dan kreatif serta 
kebolehpsaran (Pelan Induk Pembangunan Pendidikan ,2006b). 

Atas kesedaran itu, Institusi Pengajian Tinggi Awam (IPTA) khususnya 
dipertanggungjawabkan dalam menghasilkan guna tenaga terlatih negara dan perlu 
sentiasa peka dan berupaya memenuhi kehendak majikan. Sesuai dengan dasar kerajaan 
yang menekankan aspek pembangunan modal insan {human capital), perancangan rapi 
harus dibuat, khususnya pada peringkat pengajian tinggi. Modal insan yang komited, 
berdisiplin, berkualiti dan bertanggungjawab menjadi pilihan majikan (Institut 
Penyelidikan Pendidikan Tinggi Negara (IPPTN),2007). Aktiviti kokurikulum telah 
dikenalpasti sebagai medium terpenting dalam pembangunan modal insan. Ini kerana 
kokurikulum adalah pemangkin kepada perpaduan dan pelengkap kepada pengajaran 
dan pembelajaran di bilik darjah. Dasar mengenai pelaksanaan program kokurikulum 
dan sukan di sekolah bermula melalui penggubalan peraturan-peraturan pendidikan 
sekolah 1956. Pendidikan kokurikulum ini terbahagi kepada 3 pecahan iaitu sukan dan 
permainan, pakaian seragam serta persatuan dan kelab. Kokurikulum merupakan bidang 
pembelajaran yang menekankan pemupukan dan perkembangan diri individu melalui 
psikomotor, kognitif dan efektif. 

Selain itu aktiviti kokurikulum yang merupakan program sokongan berfokuskan 
bukan akdemik mampu meningkatkan penguasaan Kemahiran Insaniah dalam 
membentuk dan menjana individu yang berilmu, berketerampilan serta holistik ( Jabatan 
Pengurusan Institut Pengajian Tinggi, 2006). Berikutan itu pada September 2004 
bahagian pengurusan kemasukan pelajar IPT (KPTM) telah menyediakan dasar dan 
penilaian merit yang baru bagi para pelajar yang ingin melanjutkan pengajian mereka ke 
peringkat tinggi. Sebanyak 90 peratus diperuntukkan bagi pencapaian akademik dan 10 
peratus bagi penglibatan di dalam aktiviti kokurikulum, berdasarkan peratusan ini 

pelajar yang mempunyai markah penglibatan kokurikulum yang tinggi akan lebih 
diberikan keutamaan sekiranya pelajar mempunyai markah merit akademik yang sama 
(Bahagian Pengurusan Kemasukan Pelajar IPT, 2004). Ini kerana KPTM memandang 
aktiviti kokurikulum yang disertai disekolah akan membantu pelajar menghadapi 
cabaran masa depan dengan berkeyakinan, bermotivasi, berkebolehan dan 
berketerampilan. 

Malahan, penglibatan para pelajar dalam bidang kokurikulum bukan sahaja 
dinilai semasa kemasukan mereka di Universiti, malahan berterusan sehingga mereka 
melanjutkan pelajaran di Universiti. Universiti Tun Hussein Onn Malaysia (UTHM) 
tidak terkecuali mewajibkan para pelajarnya mengikuti kursus kokurikulum sebagai 
mata pelajaran yang dinilai dari segi jam kredit. Selain itu, para pelajar akan ditaksir 
dari segi Kemahiran Insaniah yang mereka kuasai dan mereka berkelayakan akan 
diberikan sijil keterampilan. Para pelajar yang diberikan sijil keterampilan ini haruslah 
berjaya melaksanakan dan menghayati Kemahiran Insaniah serta dapat mengaplikasikan 
ilmu pengetahuan yang diperolehi daripada kursus kokurikulum pada peringkat kolej, 
fakulti dan universiti. 

Di UTHM komponen kokurikulum yang ditawarkan terbahagi kepada empat 
komponen penting iaitu komponen kokurikulum yang berbetuk sukan, kebudayaan, 
persatuan dan badan beruniform. Terdapat 14 pecahan bagi komponen kokurikulum 
yang berbentuk sukan, 10 pecahan bagi komponen yang berbentuk kebudayaan termasuk 
seni mempertahankan diri, 2 pecahan daripada komponen persatuan dan 4 pecahan bagi 
komponen yang berbentuk badan beruniform di UTHM. 

1.3 Pernyataan Masalab 

Dalam pelaksanaan kokurikulum sebagai mata pelajaran UTHM menghadapi 

masalah di mana Pusat Kokurikulum, Sukan dan Kebudayaan (PKSK) kekurangan 

tenaga mahir dikalangan pensyarah UTHM dan kebanyakkan mereka yang menjadi 

fasilitator untuk mata pelajaran kokurikulum terdiri daripada guru-guru sekolah, orang 

perseorangan yang mempunyai latar belakang dan kelulusan yang berbeza daripada segi 

kelayakan akademik. Ini adalah berdasarkan kepada rekod borang maklumat jurulatih 

sambi Ian koko 1, 2, 3, 4 yang dipegang oleh PKSK UTHM. Daripada semakan yang 

dilakukan, terdapat fasilitator yang mempunyai sijil MCE, PMR SPM sebagai 

kelayakan akademik untuk begelar fasilitator bagi matapelajaran kokurikulum. Selain 

itu terdapat juga dikalangan fasilitator terse but mempunyai tahap pendidikan pada 

peringkat PHD. 

Keadaan ini akan mengakibatkan penerimaan pengetahuan yang berbeza 

dikalangan fasilitator, walaupun mereka telah diberikan pendedahan serta kursus 

terhadap penilaian dan pelaksanaan Kemahiran Insaniah yang sarna keatas para pelajar 

mereka. Selain itu keperluan latihan pratikal yang melibatkan banyak aktiviti luar dalam 

mata pelajaran kokurikulum yang ditawarkan akan menjadi satu penilaian yang penting 

dalam pentaksiran Kemahiran Insaniah kepada para pelajar dan sekaligus mempengaruhi 

penganugerahan sijil keterampilan diakhir pengajian mereka. Di mana para pelajar perlu 

memberikan komitmen, merancang, melaksana dan melaporkan setiap aktiviti yang 

akan,sedang dan telah dilaksanakan. Keadaan ini akan memberikan perspektif yang 

berbeza dikalangan fasilitator subjek kokurikulum tersebut lantaran perbezaan 

latarbelakang serta pengetahuan terhadap Kemahiran Insaniah yang menentukan 

perlaksanan dan penilaian Kemahiran Insaniah keatas para pelajar. Oleh itu pengkaji 

telah mengambil insiatifuntuk meninjau terhadap pelaksanaan dan penilaian kemahiran 

insaniah bagi mata pelajaran kokurikulum di UTHM. 

1.4 Tujuan Kajian 

Tujuan kajian ini adalah untuk meninjau komitmen dalam pelaksanaan dan 
penilaian Kemahiran Insaniah oleh fasilitator dan keberkesanan pelaksanaannya keatas 
pelajar bagi semua mata pelajaran kokurikulum di UTHM, di mana kebanyakan mata 
pelajaran kokurikulum ini akan melibatkan aktiviti-aktiviti luar. 

1.5 Objektif Kajian 

Bagi mencapai tujuan kajian, beberapa objektif telah ditetapkan. Diantara 
objektif-objektif tersebut ialah: 

1. Menginterpretasi pengetahuan fasilitator dalam Kemahiran Insaniah untuk 
dilaksanakan dalam mata pelajaran kokurikulum. 

2. Menginterpretasi komitmen fasilitator dalam membuat penilaian Kemahiran 
Insaniah terhadap pelajar bagi mata pelajaran kokurikulum. 

3. Menginterpretasi komitmen fasilitator dalam menerap Kemahiran Insaniah 
terhadap pelajar bagi mata pelajaran kokurikulum. 

4. Mengenalpasti penerimaan dan penguasaan pelajar yang sedang mengikuti mata 
pelajaran kokurikulum dalam menghayati Kemahiran Insaniah sebagai bekalan 
ke alam pekerjaan nanti. 

1.6 Persoalan Kajian 

1. Sejauh manakah pengetahuan fasilitator dalam Kemahiran Insaniah untuk 
dilaksanakan dalam mata pelajaran kokurikulum? 

2. Sejauh manakah komitmen fasilitator dalam membuat penilaian Kemahiran 
Insaniah terhadap pelajar bagi mata pelajaran kokurikulum ? 

3. Sejauh manakah komitmen fasilitator dalam menerap Kemahiran Insaniah 
terhadap pelajar bagi mata pelajaran kokurikulum ? 

4. Sejauh manakah penerimaan dan penguasaan pelajar yang sedang mengikuti 
mata pelajaran kokurikulum dalam menghayati Kemahiran Insaniah sebagai 
bekalan ke alam pekerjaan nanti? 

1.7 Skop Kajian 

Kajian ini dijalankan untuk mengenalpasti pelaksanaan dan penilaian oleh 
fasilitator bagi Kemahiran Insaniah dalam semua mata pelajaran kokurikulum di UTHM 
dan penerimaan serta penguasaan pelajar dalam menghayati Kemahiran Insaniah. 
Kajian ini akan difokuskan kepada lima komponen kemahiran insaniah yang 
menumpukan kepada Kemahiran Insaniah Mesti (KIM) dalam setiap elemen tersebut. 
Lima elemen Kemahiran Insaniah (KI) tersebut ialah kemahiran berkomunikasi, 
pemikiran kritis dan kemahiran menyelesaikan masalah, kemahiran kerja berpasukan, 
pembelajaran berterusan dan pengurusan maklumat serta kemahiran kepimpinan. 
Pemilihan Kemahiran Insaniah ini adalah berdasarkan kepada matrik mata pelajaran dan 
Kemahiran Insaniah mengikut fakulti di UTHM. 

1.8 Batasan Kajian 

Kajian ini akan dijalankan ke atas fasilitator mata pelajaran kokurikulum dari 
Pusat Kokurikulum, Sukan dan Kebudayaan (PKSK) UTHM serta para pelajar yang 
mengambil matapelajaran kokurikulum pada semester 2, sesi 2008. Bagi fasilitator ia 
akan melibatkan kesemua yang mengajar mata pelajaran kokurikulum sebagai respoden 
bagi memperolehi data kuantitatif. Manakala bagi para pelajar pula, ia dijuruskan 
kepada 4 komponen mata pelajaran kokurikulum yang ditawarkan oleh PKSK UTHM 
iaitu yang berbentuk persatuan dan kelab, badan beruniform, sukan dan kesenian. 
Terdapat 30 pecahan mata pelajaran yang ditawarkan daripada keempat-empat 
komponen yang dinyatakan. Bagi memperolehi respoden daripada kalangan para pelajar 
kesemua pecahan mata pelajaran akan dipilih, namun hanya 15 orang pelajar yang akan 
dipilih daripada setiap pecahan. Para pelajar yang mengikuti kursus PALAPES dan 
SUKSIS tidak akan dipilih sebagai sampel kajian disebabkan ia merupakan mata 
pelajaran yang tidak boleh diambil oleh pelajar kebanyakan. Manakala bagi data 
kualitatif untuk fasilitator responden dipilih secara rawak bagi mengelakkan data yang 
berat sebelah. 

1.9 Kerangka Teori 

Di dalam kajian ini pengkaji telah menggunakan kerangka teori yang telah 
diadaptasi daripada modul pembangunan insaniah untuk Institut Pengajian Tinggi, 2006. 
Kerangka teori tersebut, mengandungi 4 komponen aktiviti kokurikulum yang wajib 
disertai oleh para pelajar UTHM, di mana keempat-empat komponen ini akan membantu 
dalam pembentukan pelajar yang berilmu, holistik dan berketerampilan. Komponen-

komponen kokurikulum terse but terdiri daripada persatuan, sukan, unit beruniform dan 

kesenian. 

Dalam pembentukan pelajar yang berilmu, holistik dan berketerampilan, nilai­

nilai kemahiran insaniah seperti kemahiran kepimpinan, kerja berpasukan, kemahiran 

berfikir secara kritis, kemahiran berkomunikasi dan pendidikan sepanjang hayat perlu 

diterapkan didalam aktivi kokurikulum di UTHM. Penekanan kepada kompetensi 

(kebolehan dalam melakukan sesuatu atau mempunyai pengetahuan, kemahiran, dan 

kebolehan. serta kepakaran para pelajar ) perlu diseimbangkan dari segi aspek 

kompetensi professional pelajar. kompetensi fungsional pelajar dan kompetensi teras 

pelajar. Setiap perkara yang terdapat di dalam rangka konsep ini akan dijadikan 

panduan dalam membuat penilaian dan penerapan Kemahiran Insaniah keatas para 

pelajar. 

IPT, 2006) 

Rajah 1.1: Kerangka Teori Kajian Pelaksanaan Dan Penilaian KI Dalam Mata 
Pelajaran Kokurikulum Di UTHM 

1.10 Kepentingan Kajian 

Kemahiran insaniah adalah sangat penting kepada pelajar IPT pada masa kini 
kerana ia merupakan nilai tambah kepada setiap graduan agar kebolehpasaran graduan 
dan pembentukan insan yang berkualiti berlaku khususnya graduan yang bakal 
dilahirkan oleh UTHM. Justeru itu diharapkan kajian yang akan dijalankan ini 
memberikan sumbangan kepada mereka yang terlibat secara langsung dengan 
Kemahiran Insaniah di UTHM seperti PKSK, tenaga pengajar dan para pelajar. Berikut 
merupakan beberapa kepentingan yang dikenalpasti: 

a) Pusat Kokurikulum, Sukan dan Kebudayaan (PKSK) 

i) Memberi gambaran kepada pihak PKSK tentang tahap penguasaan 
Kemahiran Insaniah dikalangan pelajar yang mengambil matapelajaran 
kokurikulum berdasarkan aspek penerimaan dan penguasaan para pelajar. 
Seterusnya pihak PKSK dapat mengambil tindakan untuk meningkatkan atau 
mengekalkan peguasaan kemahiran insaniah dikalangan pelajarnya. 

ii) Memberi gambaran kepada pusat PKSK tentang komitmen fasilitator 
matapelajaran kokurikulum dalam melaksanakan serta menilai Kemahiran 
Insaniah ke atas para pelajar. 

iii) Membolehkan PKSK melakukan kursus untuk fasilitator matapelajaran 
kokurikulum bagi meningkatkan pengetahuan dalam Kemahiran Insaniah 
yang dilaksanakan dalam matapelajaran kokurikulum. 

b) Fasilitator mata pelajaran kokurikulum 

i) Memberikan kesedaran kepada fasilitator matapelajaran kokurikulum agar 
memahami sepenuhnya apa yang dimaksudkan dengan Kemahiran Insaniah. 

ii) Memberi kesedaran kepada fasilitator matapelajaran kokurikulum memahami 
elemen-elemen yang terkandung dalam Kemahiran Insaniah. 

iii) Membantu fasilitator matapelajaran kokurikulum agar tidak mengalami 
masalah dalam membuat penilaian Kemahiran Insaniah. 

c) Pelajar 

i) Memberi kesedaran kepada para pelajar bahawa kecermerlangan seseorang 
itu tidak hanya bergantung kepada keputusan akademik semata-mata. Di 
mana kecermerlangan akademik tidak menjanjikan peluang pekerjaan,namun 
mereka yang seimbang dari segi akademik dan Kemahiran Insaniah lebih 
diminati para majikan. 

ii) Memberi kesedaran kepada pelajar bahawa selain memperolehi pengetahuan 
wajib yang ditentukan oleh pihak UTHM, Kemahiran Insaniah juga perlu 
dikuasai melalui aktiviti-aktiviti kokurikulum. 

1.11 Definisi Istilah 

Beberapa definisi istilah telah dikenal pasti untuk mengelakkan kekeliruan 
didalam kajian: 

i Kemahiran Insaniah (KI) 
Merangkumi aspek-aspek kemahiran generik yang melibatkan elemen 
kognitif yang berkaitan dengan kemahiran bukan akademik seperti nilai 
positif, kepimpinan, kerjasama berpasukan, komunikasi dan pembelajaran 
berterusan (Jabatan Pengurusan Institut Pengajian Tinggi Malaysia, 2006). 

ii Kemahiran Insaniah Mesti ( KIM) 
Adalah Kemahiran Insaniah yang perlu dimiliki oleh setiap pelajar. Jika 
kemahiran ini tidak dimiliki, pelajar dianggap tidak kompeten dalam aspek 
berkaitan (Jabatan Pengurusan Institut Pengajian Tinggi Malaysia, 2006). 

iii Kemahiran Insaniah Tambahan (KIT) 
Dianggap sebagai nilai tambah kepada pelajar. Jika kemahiran ini dimiliki 
oleh pelajar disamping KIM, kompetensi pelajar dalam aspek berkaitan 
dianggap cemerlang (Jabatan Pengurusan Institut Pengajian Tinggi Malaysia, 
2006). 

iv Kokurikulum 
Merupakan bidang pembelajaran yang menekankan pemupukan dan 
perkembangan diri individu melalui psikomotor,kognitif dan efektif (Jabatan 
Pengurusan Institut Pengajian Tinggi Malaysia, 2006). 

v Communication Skill ( CS) 
Melibatkan komunikasi berkesan dalam Bahasa Melayu dan Bahasa Inggeris 
dalam konteks yang berlainan dan dengan peserta komunikasi yang berlainan 
(Jabatan Pengurusan Institut Pengajian Tinggi Malaysia, 2006). 

vi Critical Thinking, Problem Solving (CPTS) 
Melibatkan kebolehan berfikir secara kritis, kreatif, inovatif, analitis, serta 
kebolehan mengaplikasikan pemahaman dan pengetahuan kepada masalah 
baru dan berlainan (Jabatan Pengurusan Institut Pengajian Tinggi Malaysia, 
2006). 

vii Teamwork Skill (TS) 
Melibatkan kebolehan untuk bekerjasama dengan orang lain daripada 
pelbagai latar belakang sosiobudaya untuk mencapai matlamat yang 
sama(Jabatan Pengurusan Institut Pengajian Tinggi Malaysia, 2006) (Jabatan 
Pengurusan Institut Pengajian Tinggi Malaysia, 2006). 

viii Lifelong Learning (LL) 
Melibatkan usaha belajar berdikari dalam pemerolehan kemahiran dan 
pengetahuan baru (Jabatan Pengurusan Institut Pengajian Tinggi Malaysia, 
2006). 

ix Leadership Learning (LS) 
Melibatkan keupayaan untuk mengamalkan cirri kepimpinan dalam pelbagai 
aktiviti (Jabatan Pengurusan Institut Pengajian Tinggi Malaysia, 2006). 

BAB II 

SOROTAN KAJIAN 

2.1 Pendahuluan 

Bab ini akan meliputi perkara-perkara yang berkaitan dengan kokurikulum dan 
Kemahiran Insaniah. Bab ini mempunyai kepentingan bagi menjawab segala persoalan 
kajian yang terdapat di dalam Bab 1. 

2.2 Pengenalan Kepada Kokurikulum 

Kokurikulum juga dikenali sebagai kurikulum tambahan (extra-curriculum) atau 
pendidikan untuk waktu lapang atau aktiviti kelas tambahan (<extra-class activities). 
Aktiviti-aktiviti kokurikulum merupakan sebahagian kurikulum formal yang 
merangkumi aktiviti-aktiviti persatuan, kelab, permainan dan sukan, serta unit 

beruniform yang dijalankan di luar bilik darjah (Mok Soon Sang, 2003). Menurut 
Mohd. Ismail Zamzam (1993) melalui aktiviti kokurikulum pelajar dapat 
memperkembangkan segala potensi yang ada padanya semaksimum mungkin. 

2.3 Konsep Kokurikulum Di Universiti 

Program 
sokongan 

berfokuskan 
akademik 

PEMBANGUNAN KI 
DIKALANGAN PELAJAR IPT 

Program 
sokongan 

berfokuskan 
bukan akademik 

Pembangunan KI berasaskan 
program sokongan 

Model mata 
pelajaran 
mandiri 

Pembangunan KI 
berasaskan aktiviti 
formal 

Pembangunan KI 
berasaskan 
kehidupan di 
kampus 

Rajah 2.1: Konsep Kokurikulum Di Universiti 

Kokurikulum adalah dianggap sebagai program sokongan bukan akademik yang 
digunakan bagi membangunkan mahasiswa yang mahir berkomunikasi, berfikiran kritis 
dan mampu menyelesaikan masalah yang dihadapi, mempunyai kemahiran bekerja 
secara berpasukan, mempunyai etika dan moral professional, mempunyai kemahiran 
kepimpinan, mempunyai kemahiran keushawanan dan mempunyai semangat untuk 
belajar secara berterusan dan pengurusan maklumat yang bagus. Kesemua elemen-

elemen ini dikenali sebagai Kemahiran Insaniah di mana terdapat dua cara yang 
digunakan supaya dapat diterapkan keatas para pelajar iaitu melalui terapan, mata 
pelajaran mandiri dan juga melalui kegiatan yang dilakukan oleh kolej kediaman serta 
melalui program sokongan yang berfokuskan akademik (Jabatan Pengurusan Institut 
Pengajian Tinggi Malaysia, 2006). 

2.4 Keperluan Kokurikulum Dan Pelaksanaannya Di UTHM 

Pendidikan memainkan peranan yang penting dalam usaha membangunkan 
modal insan yang mempunyai jati diri yang kukuh, berketerampilan, berkeribadian 
mulia, berpengetahuan tinggi bagi mengisi keperluan negara maju. Modal insan yang 
dilahirkan perlu mampu untuk berfikir secara kreatif dan kritis, berkemahiran 
menyelesaikan masalah, berkeupayaan mencipta peluang-peluang baru, mempunyai 
ketahanan serta berkebolehan untuk berhadapan dengan persekitaran dunia global yang 
sering berubah-ubah (Pelan Induk Pembangunan Pendidikan (PIPP), 2007). Aktiviti 
kokurikulum telah dikenalpasti sebagai elemen terpenting yang menghubungkan para 
pelajar dengan dunia luar. Sebagai contohnya melalui aktiviti-aktiviti yang dianjurkan 
oleh badan beruniform, persatuan atau kelab, kebudayaan atau kesenian dan juga sukan 
pelajar dapat membentuk diri menjadi seseorang yang berdisiplin dan membolehkan 
mereka berkhidmat kepada masyarakat (Abu Bakar (1991) dalam Aniza Ahmad dan 
Aminuddin Yusuf (2001)). 

Oleh itu, Kementerian Pendidikan Malaysia bersama Kementerian Pengajian 
Tinggi juga telah mula melaksanakan syarat 10 peratus penglibatan kokurikulum sebagai 
salah satu syarat untuk pelajar memasuki IPTA (Kad Laporan, 2007). Selain itu 
Kementerian Pengajian Tinggi Malaysia telah menyenaraikan kokurikukulum sebagai 

satu cara bagi menerapkan Kemahiran Insaniah kepada para pelajar melalui kerangka 
pembangunan insaniah yang telah dirancang (Jabatan Pengurusan Institut Pengajian 
Tinggi Malaysia, 2006). Ini kerana aktiviti kokurikulum di IPT menjadi pelengkap 
kepada kitaran pendidikan yang melibatkan domain kognitif, afektif dan psikomotor 
(Jabatan Pengurusan Institut Pengajian Tinggi Malaysia ,2006). Domain kognitif 
melibatkan pembangunan dari segi aspek pengetahuan atau konsep, bidang afektif 
adalah berkaitan dengan kesedaran pelajar setelah mengikuti pengajaran. Manakala 
bidang psikomotor kebolehan atau kemahiran tertentu yang diperolehi pelajar setelah 
mengikuti pengajaran (Mok Soon Sang, 2003). Terdapat empat bidang kokurikulum 
yang telah dikenalpasti iaitu sukan, persatuan, kesenian dan unit uniform. Menurut 
Jabatan Pengurusan Institut Pengajian Tinggi Malaysia (2006) penglibatan pelajar dalam 
aktiviti kokurikulum perlu dirancang khusus dengan berdasarkan konsep pendidikan 
formal yang diberi kreadit. Di UTHM para pelajar wajib mengikuti mata pelajaran 
kokurikulum sebanyak dua kali dan ia perlu diambil pada semester yang berbeza, di 
mana bebanan jam kredit sebanyak 1 jam kredit (Pusat Kokurikulum,Sukan dan 
Kebudayaan UTHM, 2007). Jadual 2.1 menunjukkan pecahan bagi 4 komponen 
kokurikulum yang ditawarkan sebagai mata pelajaran di UTHM. 

Jadual 2.1 : Pecahan Mata Pelajaran Kokurikulum Di UTHM 
Komponen Komponen Komponen Kesenian Komponen Badan 

Sukan Persatuan Beruniform 
Badminton Keusahawanan Fotografi Pertolongan cemas 
Bola baling Khidmat masyarakat Koir Pertahanan awam 
Bola keranjang Silat sunda Kelana sisvva 
Bola lisut Taekwando Suksis 
Bola sepak (L) Treaking Palapes 
Bola tampar Videografi 
Golf Muzik moden 
Hoki Gamelan 
Kayak Kompang 
Memanah Silat cekak hanafi 
Sepak Takraw 
Ping pong 
Tenis 
Ragbi 

PTTA
PERPUS

TAKAAN
 TUNKU

 TUN A
MINAH



20 

2.5 Kemahiran Insaniah (KI) 

Bidang pengajian yang berkualiti merupakan salah satu aspek utama untuk 

menghasilkan kecermelangan dalam pendidikan. Oleh itu pendidikan tertiari , 

khususnya universiti awam dan swasta, perlu meningkatkan kualiti bidang pengajian 

secara berterusan supaya releven, inovatif, dan berdaya saing pada peringkat 

antarabangsa (Pembangunan Pendidikan, 2001). lni kerana lnstitusi pendidikan 

memainkan peranan yang penting dalam usaha membangunkan modal insan yang kukuh 

dari segi jati diri, berkerampilan, berpengetahuan serta mempunyai kemahiran yang 

tinggi. Oleh itu pembangunan modal insan hendaklah berdasarkan kepada teras 

pembangunan modal insan yang telah ditetapkan oleh kerajaan ( Pelan lnduk 

Pembangunan Pendidikan (PlPP), 2007). Di mana elemen teras pembagunan modal 

ins an ada menyatakan universiti bertaraf antarabangsa perlu diwujudkan dan pendidikan 

latihan diperingkat tertiari dipastikan memenuhi keperluan majikan ( Rancangan 

Malaysia Kesembilan, 2007). 

lni adalah berdasarkan kepada penyataan yang dikeluarkan oleh Sabo (2000) 

dalam Barker (2003) di mana banyak perubahan yang berlaku di alam pekerjaan. Bukan 

sahaja kepelbagaian jenis bidang pekerjaan tetapi para pekerja terpaksa berhadapan 

dengan tugasan yang pelbagai dalam menempuhi dunia pekerjaan. lni menunjukkan 

bahawa majikan memerlukan pekerja yang dapat menggunakan kemahiran mereka pad a 

tahap yang maksimum. Menurut Clarke (1997) dalam Cox dan King (2006) kebanyakan 

majikan sekarang tidak berpuas hati dengan kualiti para graduan yang akan berada 

dipasaran iaitu mereka yang bakal menempuh alam pekerjaan, dan keadaan ini hanya 

akan berubah sekiranya pihak majikan dan unversiti saling bekerjasama dalam 

meningkatkan kualiti pendidikan sesebuah negara dalam melahir pekerja yang 

mempunyai employabality skill yang baik. 

Ekoran itu Cox dan King (2006) telah menafsirkan employability sebagai 
seseorang yang berkebolehan untuk mendapatkan kemahiran untuk melakukan pelbagai 
pekerjaan dalam satu-satu masa, bukan sahaja mereka dapat melaksanakan tugasan 
tersebut dengan pantas dan cepat tetapi mereka dapat melaksanakan tugasan tanpa 
latihan yang lanjut. Oleh itu Cox dan King (2006) membuat kesimpulan bahawa para 
pelajar patut mempersiapkan diri mereka dengan mempelbagaikan kemahiran yang ada 
pada diri mereka, samada dari segi teknikal atau bukan teknikal, di mana kemahiran-
kemahiran ini akan membantu kebolehpasaran mereka kelak dalam menempuh dunia 
pekerjaan. Daripada Equipped for the Futere (2007) menyatakan bahawa kemahiran 
seperti kerja berpasukan, kemahiran menyelesaikan masalah, dan kemahiran 
pembelajaran berterusan merupakan kemahiran yang diperlukan untuk kejayaan di 
tempat kerja. 

Oleh itu Malaysia sebagai sebuah negara yang sedang membangun haruslah 
meningkatkan daya usaha dalam melahirkan modal insan dan pekerja yang mempunyai 
kemahiran yang tinggi melalui sistem pendidikan tertiarinya. Ini kerana penekanan 
terhadap kemahiran dikalangan pekerja sudah lama mendapat perhatian oleh majikan 
dari luar negara bagi meningkatkan produktiviti dan daya saing syarikat mereka, sebagai 
contoh negara Australia telah memperkenalkannya sejak tahun 1980-an lagi 
( NCVER,2003). Namun disebabkan istilah - istilah yang berbeza menyebabkan kita 
tidak perasan akan pelaksanaannya di negara-negara lain. Jadual 2.2 merupakan istilah-
istilah yang digunakan di beberapa buah negara 

Jadual 2.2 : Nama Bagi Kemahiran Insaniah Mengikut Negara 
Negara Nama Bagi Kemahiran Insaniah 
United Kingdom Core skills, key skills, common skill 
New Zealand Essential skill 
Australia Key competencies, employability skill, generic skills 
Canada Employability skills 
United States Basic skills, necessary skills, workplace know-how 
Singapore Critical enabling skills 
France Transferable skills 
Germany Key qualifications 
Switzerland Trans-disciplinary goals 
Denmark Process independent qualification 
(Sumber: NCVR, Defining Generic Skills, 2003) 

Di Malaysia istilah yang digunakan ialah Kemahiran Insaniah, Kemahiran 
Insaniah merupakan kemahiran umum yang berkaitan tentang kualiti, kebolehan dan ciri 
yang membolehkan seseorang berfiingsi dan memberi sumbangan secara berkesan dalam 
menyelesaikan masalah yang dihadapi, berkomunikasi, berfikir secara kreatif dan kritis, 
serta bertindak sebagai anggota keija berpasukan yang berkesan (Jabatan Pengurusan 
Institut Pengajian Tinggi,2006). Reigeluth (1999) menyatakan bahawa Kemahiran 
Insaniah adalah kemahiran yang boleh diaplikasikan merentasi pelbagai subjek domain 
atau bidang pekerjaan serta memerlukan waktu yang panjang untuk dikuasai. Manakala 
Abdul Rahim (2000) menyatakan bahawa Kemahiran Insaniah meliputi satu bidang 
kurikulum yang menekankan kepada kemahiran asas seperti kemahiran membaca, 
kemahiran berkomunikasi, kemahiran menulis, kemahiran mengira, kemahiran berfikir, 
kemahiran sosial dan interpersonal, program motivasi dan orientasi sosial. 

Menurut Cathleen Stasz (1994) terdapat 4 komponen yang penting dalam 
menerapkan Kemahiran Insaniah kepada para pelajar iaitu matlamat pengajaran dan 
pembelajaran tersebut, rekabentuk kelas yang digunakan, teknik pengajaran serta 
berkaitan dengan institusi pendidikan tersebut. Bagi matlamat pengajaran dan 
pembelajaran seseorang pendidik boleh menentukan pengetahuan serta kemahiran yang 
ingin diterapkan kepada para pelajarnya seperti kemahiran menyelesaikan sesuatu 

masalah, kemahiran bekerja secara berpasukan dan etika semasa melaksanakan tugasan. 
Manakala rekabentuk kelas melibatkan keadaan sesuatu pembelajaran, motivasi dan 
kerjasama. Teknik pengajaran yang memberikan peluang kepada para pelajar untuk 
memerhati, melibatkan diri, mencipta serta menjelajah secara tidak langsung dapat 
meningkatkan kemahiran dalam diri para pelajar. Seterusnya institusi pendidikan yang 
mempunyai kemudahan yang mencukupi seperti sumber maklumat yang mudah 
diperolehi, kakitangan yang memberikan kerjasama turut mempengaruhi kualiti 
pengajaran yang berlangsung (Oakes (1989) dalam Cathleen Stasz, 1994). 

2.6 Elemen-Elemen Kemahiran Insaniah Yang Diterapkan Dikalangan Pelajar 

Di Malaysia pendidikan tertiari diberikan tanggungjawab dalam usaha menggilap 
Kemahiran Insaniah pelajar. Di mana aktiviti pengajaran dan pembelajaran harus 
difokuskan kepada pencapaian hasil pembelajaran dalam empat domain utama iaitu 
kognitif (pengetahuan), psikomotor (kemahiran fizikal), afektif dan sosial. Dalam usaha 
menentukan elemen Kemahiran Insaniah untuk dilaksanakan dan diterima guna intitusi 
pengajian tinggi, kajian dan pandangan pakar serta pengalaman institusi pengajian tinggi 
yang telah melaksanakannya perlu diambil kira. Sebagai hasilnya, elemen utama 
dibawah dipilih untuk dilaksanakan di institusi pengajian tinggi di Malaysia (Jabatan 
Pengurusan Institut Pengajian Tinggi,2006): 

1. Kemahiran berkomunikasi 
2. Pemikiran kritis dan penyelesaian masalah 
3. Kemahiran kerja berpasukan 
4. Pembelajaran berterusan dan pengurusan maklumat 
5. Kemahiran keushawanan 
6. Etika dan moral professional 
7. Kemahiran kepimpinan 

2.7 Pelaksanaan Dan Penilaian Kemahiran Insaniah (KI) Dalam Kokurikulum 
UTHM 

Kokurikulum merupakan program sokongan yang berbentuk bukan akademik 
tetapi dapat membantu dalam membentuk sahsiah diri para pelajar. Namun dalam 
pelaksaan Kemahiran Insaniah dalam matapelajaran kokurikulum di UTHM sedikit 
sebanyak ia dipengaruhi oleh model embeded yang melibatkan pelaksanaan P&P dari 
segi perbincangan yang dilakukan di dalam kelas, tugasan yang diberikan, kerja 
berpasukan, pembentangan, kerja lapangan, lawatan tapak, kajian kendiri, sumbang 
saran dan main peranan (Jabatan Pengurusan Institut Pengajian Tinggi,2006). Kesemua 
aktiviti-aktiviti ini akan melibatkan pembelajaran secara konstruktivisme. 

Terdapat beberapa pendekatan dalam pembelajaran yang berbentuk 
konstruktivisme iaitu melalui kaedah pembelajaran inkuiri-penemuan, latihan amalan 
kognitif, pembelajaran kooperatif, pembelajaran koloborasi, pembelajaran mastery dan 
pengajaran resiprokal. Pembelajaran kooperatif ialah pembelajaran yang melibatkan 
para pelajar perlu bekerjasama untuk mencapai matlamat bersama untuk memaksimakan 
pencapaian diri sendiri dan juga pelajar-pelajar lain (Ramlah Jantan dan Mahani Razali, 
2002). Dalam pelaksanaan P&P seperti perbincangan dalam kelas, kerja berpasukan, 
tugasan,kerja lapangan dan lawatan tapak pendekatan pembelajaran kooperatif bo leh 
dilaksanakan. 

Menurut Ragbik (2007) penilaian dilakukan dengan beberapa tujuan iaitu bagi 
mengesan penguasaan para pelajar dalam aspek yang telah ditentukan, mengesan tahap 
kemajuan para pelajar serta mengesan tahap pencapaian para pelajar. Manakala Sumber 
daripada dokumen pentaksiran Kemahiran Insaniah UTHM mendefinisikan penilaian 
sebagai proses penggredan berdasarkan kriteria dan ia merupakan satu kaedah bagi 
menyatakan prestasi pelajar berdasarkan pencapaiannya dalam sesuatu aspek yang 

Menurut Ragbik (2007) penilaian dilakukan dengan beberapa tujuan iaitu bagi 
mengesan penguasaan para pelajar dalam aspek yang telah ditentukan, mengesan tahap 
kemajuan para pelajar serta mengesan tahap pencapaian para pelajar. Manakala Sumber 
daripada dokumen pentaksiran Kemahiran Insaniah UTHM mendefinisikan penilaian 
sebagai proses penggredan berdasarkan kriteria dan ia merupakan satu kaedah bagi 
menyatakan prestasi pelajar berdasarkan pencapaiannya dalam sesuatu aspek yang 

